
						위키문헌 ― 우리 모두의 도서관.

					

					


					
					
					이 페이지는 아직 교정을 보지 않았습니다
信聽則豈可名爲忠孝者哉盖佛爲三界之大導師人天

之人無非佛弟子也何人不隨喜何不願往生古人云念

佛亦不妨一切俗事故在官不妨職業在士不妨修讀在

商賈不妨販賣在農人不妨耕種在僧不妨禪誦凡一切

所爲皆不相妨故雖殺牛屠馬之人念佛十聲而往西方

不難那先經云國王問那先道僧言世人平生作惡命終

時十念南無阿彌陁佛死生西方我不信是言那先答云

比如大石載船則因舟力故不沒故經云人雖極惡一時

念佛則能免地獄直往西方又所謂自力他力或行諸善

而欲成佛者是自力如種樹作船越海成佛遲也或爲

念佛而成佛者是他力如借船越海成佛速也故經云三

